
Annotatsiya. Mazkur maqola zamonaviy mehnat munosabatlari transformatsiyasi sharoitida shakllanib
borayotgan notipik mehnat munosabatlaridan biri — ijara mehnatining (autstaffing, vaqtinchalik agentlik
mehnati, autsorsing) huquqiy mohiyatini tahlil gilishga bag‘ishlangan. Tadqiqotda ijara mehnati tushunchasi,
uning asosiy shakllari va uch tomonlama mehnat munosabatlari doirasidagi oziga xos xususiyatlari yoritilgan.
[jara mehnati munosabatlarining kompleks huquqiy tabiatga egaligi, ya'ni fugarolik-huquqiy va mehnat-huquqiy
elementlarning o‘zaro uyg‘unligi asoslab berilgan.

Shuningdek, ijara mehnatini tartibga solish bo‘yicha Xalqaro Mehnat Tashkiloti hujjatlari va Yevropa Ittifoqi
mehnat huquqgi normalari bilan qiyosiy-huquqiy tahlil o‘tkazilib, milliy qonunchilikni xalqaro standartlarga
moslashtirish zarurati asoslab berilgan. Tadgiqot xulosalarida ijara mehnatini huquqiy jihatdan
takomillashtirishga qaratilgan ilmiy-amaliy takliflar ilgari surilgan.

Global mehnat bozorining transformatsiyasi natijasida an’anaviy mehnat munosabatlari
bilan birgalikda vaqtinchalik, masofaviy, platforma orqali amalga oshiriluvchi va agentlik orqali
bandlik kabi notipik mehnat munosabatlari kengaymoqda. Ularning ichida — ijara mehnati
(temporary agency work, loaned labour) — muvaqqat yoki uchinchi tomon orqali tashkil

etiladigan mehnat munosabatlari guruhiga kiradi. Ushbu munosabatlar mehnat huquqi,
ijtimoiy himoya va ishchi huquglarining ta’'minlanishida qator yangi muammolarni keltirib
chiqgaradi; shu sababli ularni tadqiq qilish va huquqiy masalalarni aniq belgilash zarur.

XX asrning ikkinchi yarmi barqaror bandlikning gullab-yashnagan davri bo‘ldi, uning
asosida standart mehnat huquqiy munosabatlari yotadi. Ushbu konsepsiya doirasida har
ganday xodim ish beruvchi tomonidan to‘g‘ridan to‘g'ri doimiy asosda ishga qabul qilinishi
kerak. Inson barcha ish vaqtini (yoki uning katta qismini) bitta ish beruvchida va uning nazorati
ostida o‘tkazadi, u uzoq vaqt yoki butun umr bitta ish beruvchida ishlaydi, ko‘plab (garchi
hammasi bo‘lmasa-da) xodimlar kasaba wuyushmalariga birlashgan, asossiz ishdan
bo‘shatilishdan himoyalangan, ish haqi asta-sekin oshadi, va bu barqaror rivojlanishning
kafolati hisoblanadi, deb taxmin qilingan.

Aynan shu konsepsiya Xalgaro mehnat tashkilotining barcha norma ijodkorligi asosini
tashkil etadi. Shuni ta’kidlash kerakki, uning davlatlar va biznes tomonidan qabul qilinishi uzoq
vaqt davomida deyarli so‘zsiz bo‘lib, hech qanday garshilikka uchramadi. Ushbu yondashuvga
asoslangan Xalgaro Mehnat Tashkilotining 1982-yildagi 158-sonli “Mehnatga oid huquqiy
munosabatlarni tugatish to‘g'risida”gi konvensiyasi yakdil qo‘llab-quvvatlandi. Ammo
keyinchalik standart mehnat huquqgiy munosabatlariga bo‘lgan munosabat o‘zgara boshladi.
Masalan, XMT tavsiyasi “Mehnatga oid huquqiy munosabatlar to‘g‘risida”gi qonun 2006-yilda
uzoq davom etgan munozaralardan so‘ng qabul gilingan edi.

1970-yillarning o‘rtalaridan boshlab mehnat munosabatlari va u bilan bog‘liq huquq
sohalariga bosim o‘tkazishga olib kelgan sezilarli iqtisodiy, ijtimoiy va siyosiy o‘zgarishlar
boshlandi. G‘arbda urushdan keyingi iqtisodiy tiklanish davri yakunlandi, barqgaror o‘sish davri
o‘tdi. 1970-yillardagi iqtisodiy inqiroz jamiyatda mehnat bozorida ko‘proq
“moslashuvchanlik”ni joriy etish zarurligi haqidagi munozaralarni keltirib chigardi. “Birinchi
tolgin” mehnat qonunchiligida islohotlar o‘tkazildi, uning doirasida davlatlar bandlikning
notipik shakllaridan kengroq foydalanishga ruxsat bera boshladilar va hatto rag‘batlantira
boshladilar.

Standart mehnat munosabatlariga yondosh o‘laroq, tobora keng tarqalayotgan
nostandart (notipik, noan’anaviy) mehnat munosabatlari deganda an’anaviy mehnat
munosabatlardan turli kombinatsiyalarda chetga chiggan holda yollanma mehnatni jalb
qilishning har qanday shakllari tushuniladi. Nostandart bandlik shakllari juda xilma-xil bo‘lib,
ular qonunchilikda e’tirof etilgan to‘liq qonuniy shakllarni ham, huquq doirasidan chetga
chiquvchi shakllarni ham o‘z ichiga oladi. Ularga bir yoki bir nechta belgilar bo‘yicha standart
ishlardan farq qiladigan ish turlari kiradi: mehnat shartnomasining muddati bo‘yicha (muddatli
mehnat shartnomalari); ish vaqtining davomiyligi bo‘yicha (to‘ligsiz ish vaqti); ish bajarish joyi
bo‘yicha (an’anaviy kasanachilikdan zamonaviy masofaviy mehnatgacha); kunlik ish, chaqiruv
bo‘yicha ish, ijara mehnati va boshqalar.

[jara mehnati — bu uch tomonli munosabatni (xodim — agentlik/ish beruvchi — gabul
qiluvchi / buyurtmachi) o‘zida aks ettiruvchi bandlik shakli hisoblanadi. Agentlik xodimni
yollaydi va uni mijoz tashkilotga vaqtinchalik yuboradi; xodim ijara davrida agentlik bilan
mehnat munosabati davomida qoladi, ammo ishni kundalik ravishda gabul giluvchi tashkilotda
bajaradi.

[lmiy yuridik adabiyotlarda ijara mehnati deganda mehnat shartnomasi asosida
tashkilot — yuridik ish beruvchi bilan mehnat munosabatlarida bo‘lgan xodimning ushbu

tashkilot bilan uchinchi shaxs o‘rtasida tuzilgan shartnomaga muvofiq uchinchi shaxs foydasiga
bajaradigan mehnati tushuniladi. Xususan, Ya.V. Krivoy ijara mehnatini “bandlik agentligi bilan
mehnat munosabatlarida bo‘lgan xodimlarning ish foydalanuvchi tashkilotga vaqtincha
ishlarni bajarish uchun vaqti-vaqti bilan yuboriladigan, bunda ular ushbu tashkilot rahbarligi
ostida hamda uning ichki mehnat tartibiga bo‘ysungan holda mehnat qiladigan faoliyati»
sifatida ta’riflaydi”[6].

Shunga o‘xshash, biroq yanada batafsil ta’rifni A.E. Korkin taklif etadi va u qarzga
olinadigan mehnatni “mehnat shartnomasini bir shaxs (asosiy ish beruvchi) bilan tuzgan va
ishni boshqa shaxs (foydalanuvchi tashkilot) foydasiga, uning hududida hamda uning nazorati
ostida bajaradigan xodim mehnati bo‘lib, bunda foydalanuvchi tashkilot xodimga nisbatan ish
beruvchining ayrim huquq va majburiyatlarini amalga oshiradi hamda ular asosiy ish beruvchi
bilan xodim mehnatini tagdim etish to‘g‘risida tuzilgan fugarolik-huquqiy shartnoma asosida
unga o‘tkaziladi”[7] deb ko‘rsatadi.

Yuridik adabiyotlarda ijara mehnatining quyidagi shakllari ajratiladi: autsorsing,
autstaffing, vaqtinchalik agentlik mehnati. “Yevropa davlatlarida ijara mehnati ko‘p tomonlama
mehnat munosabati sifatida dispatchet work, subcontracting, brokerage, temporary agency
work”[9] nomlari ostida qo‘llaniladi.

Autsorsing (inglizcha outsourcing — tashqi manba va/yoki resurslardan foydalanish)
tashkilot tomonidan o‘zining asosiy faoliyatiga kirmaydigan ayrim funksiyalarni hamda ishlab
chiqarish faoliyatining ayrim turlarini boshqa tashkilotlarga (autsorserlarga) topshirishni
anglatadi. Autsorser ushbu funksiyalar va faoliyat turlarini asosiy tashkilot bilan tuzilgan
shartnomaga muvofiq, uning topshirig‘iga asosan bajaradi[5].

Autsorsingning vazifasi autstafferning “profil” faoliyatiga e’tibor qaratish uchun
tashkiliy, moliyaviy va inson resurslarini bo‘shatishdan iborat. Ko‘pincha kadrlar va
buxgalteriya hisobini yuritish, ofis faoliyatini ta’'minlash, tarjimonlik, transport va reklama
xizmatlari, kompyuter tarmog'i va axborot infratuzilmasi ishini qo‘llab-quvvatlash, xavfsizlikni
ta’'minlash, autstaffer faoliyatini huquqiy qo‘llab-quvvatlash, qo‘riglash, tozalash, xodimlarning
ovqatlanishini tashkil etish autsorsingga o‘tkaziladi.

Mamlakatimizda ham bugungi kunda autsorsing keng tarzda qo‘llanilayatganligini
ko‘rishimiz mumkin. Xususan Vazirlar Mahkamasining 2019-yil 19-avgustdagi 693-sonli
qaroriga ilovada “O‘zbekiston Respublikasi Ichki ishlar vazirligining tegishli bo‘linmalarida
ovqgatlanishni tashkil etish bo‘yicha autsorsing xizmatlari ko‘rsatish tartibi to‘g‘risida”
Nizomi[3], Vazirlar Mahkamasining 2020-yil 10-yanvardagi 16-sonli qaroriga 2-ilovasi bilan
“O‘zbekiston Respublikasi Sog‘ligni saqlash vazirligi tuzilmasidagi tashkilotlarda autsorsing
xizmatlari ko‘rsatish tartibi to‘g'risidagi” Nizom[4] lar tasdiglandi. Shuningdek, 2025-yil 18-
noyabrdagi F-59-son “Davlat korxonalarida tannarxni kamaytirish va samaradorlikni oshirish
chora-tadbirlari to‘g'risida”gi O‘zbekiston Respublikasi Prezidentining farmoyishining[1] 4-
ilovasi bilan Davlat korxonalarida autsorsing asosida bajarilishi lozim bo‘lgan funksiya va
xizmatlar ro‘yxati tasdiqlangan bo‘lib, unda qorovullik, klining, buxgalteriya, yuridik maslahat,
kadrlar bo‘yicha hujjat yuritish, marketing, rekruting kabi 20ta xizmat turi autsorsing asosida
bajarilishi belgilandi.

Vagqtinchalik agentlik mehnati — xodimni gqisqa muddatga (odatda, muayyan loyihani
amalga oshirish yoki mavsumiy ishlarni bajarish davriga) taqdim etishni anglatadi. Ushbu ijara

mehnati shaklining o‘ziga xosligi shundaki, xodim kadrlar agentligi tomonidan tanlanadi va
faqat cheklangan vaqt orasida uning mehnati boshqa tashkilotga taqdim etiladi.

“Bandlik sohasida xizmatlar, shu jumladan ish izlash va xodimlarni tanlash bo‘yicha
xizmatlar ko‘rsatuvchi xususiy bandlik agentligi ushbu sxemada jismoniy yoki yuridik shaxs
bo‘lishi mumkin bo‘lgan uchinchi tomon (bundan keyin “foydalanuvchi korxona”) ixtiyoriga
berish maqgsadida xodimlarni yollash bo‘yicha xizmatlar ko‘rsatuvchi, ularga ish topshiriqlarini
belgilovchi va ularning bajarilishini nazorat giluvchi davlatdan mustaqil jismoniy yoki yuridik
shaxsni (bundan keyin “korxona-foydalanuvchi”) ifodalaydi”[12].

Autstaffing (outstaffing) esa tashkilot xodimlarining bir qismini shtatdan chiqarib,
ularni xususiy bandlik agentligiga topshirishni nazarda tutadi. Bunda agentlik rasmiy ravishda
ish beruvchi funksiyalarini 0z zimmasiga oladi, biroq xodimlar avvalgidek o‘zlarining “asosiy”
kompaniyasi manfaatlari yo‘lida, uning boshqaruvi va nazorati ostida mehnat faoliyatini
amalga oshiradilar. Ushbu holatda xususiy bandlik agentligi xodimlarga nisbatan yuridik va
ijtimoiy majburiyatlarni bajaradi, ammo, qoida tariqasida, bu majburiyatlar agentlikning o‘z
mablag‘lari hisobidan emas, balki autstaffing xizmatlari uchun buyurtmachi tomonidan
to‘langan mablag‘lar hisobidan moliyalashtiriladi[11].

“Autstaffing” atamasi inglizcha “outstaffing” so‘zidan kelib chiqgan bo‘lib, “outsourcing”
va “staff” so‘zlaridan tashkil topgan. Bu atama ma’lum turdagi ishlarni bajarish uchun
xodimlarni taqdim etish xizmatini anglatadi. Yevropa mamlakatlarida bu xizmat turi
“subcontracting” (subpudrat) yoki “offshoring” deb nomlanadi. Avstraliyada esa “talent
outsourcing” (iste’dodlar autsorsingi) yoki “hiring a contract worker” (shartnomali ishchini
yollash) deb ataladi.

Olimlar orasida autstaffing ta’rifi bo‘yicha yagona fikr shakllanmagan. Ko‘pchilik
mualliflar uni ikki tomon o‘rtasidagi shartnomaviy munosabatlar emas, balki ma’lum bir hodisa
sifatida ko‘rib chiqgadilar[10].

V. K. Makarovich autstaffing ta’rifiga ilmiy yondashuvlarni tahlil qilib, quyidagilarni
ajratib ko‘rsatadi: xodimlarni keyinchalik boshqa ish beruvchida ishlashlari uchun yollaydigan
xo'jalik yurituvchi subyektlarning faoliyati; xodimlarni kompaniya shtatidan chiqarish va ularni
autstafer kompaniyasi shtatiga o‘tkazish, so‘ngra bu xodimlarni autstafer nomidan
buyurtmachi tashkilotga haq evaziga taqdim etish; bu autstaffing kompaniyasining
vaqtinchalik foydalanish uchun xodimlarni taqdim etish, kadrlar, buxgalteriya, maslahat
yordamini ko‘rsatishni 0z ichiga oluvchi xizmatlar majmuasi bo‘lib, bunda autstafer xodimlar
uchun huqugqiy va moliyaviy javobgarlikni 0‘z zimmasiga oladi[8].

Jahon amaliyotida autstaffing Xalgaro Mehnat Tashkilotining 1997-yil 19-iyundagi 181-
sonli “Xususiy bandlik agentliklari to‘grisida”gi konvensiyasi bilan tartibga solinadi. Unga
ko‘ra, xususiy bandlik agentliklari ishchilarni uchinchi tomonga berish magsadida yollash
huqugqiga ega, bu uchinchi tomon jismoniy yoki yuridik shaxs bo‘lishi mumkin, u ishchilarga
vazifalarni belgilaydi va ularning bajarilishini nazorat qiladi.

Ishlab chigarishning globallashuvi autstaffing, autsorsing, xodimlar lizingi kabi
nostandart bandlik shakllariga bo‘lgan talabning oshishiga olib keldi. Hozirgi kunda AQShdagi
kichik va o‘rta korxonalarning 92 foizi autsorsing va autstaffing shartnomalari orqali o‘z
xodimlarining bir qismini shtatdan tashqariga chigargan. Yevropada bu ko‘rsatkich 86 foizni
tashkil etadi.

Autstaffing xizmati IT-mutaxassislar, buxgalterlar, yuristlar, tahlilchilar, mavsumiy
ishchilar va boshqalarni jalb qilish uchun faol go‘llaniladi. 0’zbekistonda autstaffing mexanizmi,
odatda, chet elda joylashgan kompaniyalar byudjetidan moliyalashtiriladigan loyihalarga
mahalliy mutaxassislarni jalb etishni nazarda tutadi. Butun dunyo amaliyoti ham ichki, ham
davlatlararo autstaffing variantlarini ko‘zda tutadi.

Buyurtmachi uchun ish jarayonini tashkil etishning noan’anaviy shakli sifatida
autstaffingning afzalliklari quyidagilardan iborat: jalb qilingan xodimlarga nisbatan ijtimoiy-
mehnat majburiyatlaridan qutulish imkoniyati; soliq yukining kamayishi; qisqa muddatli
loyihalarga yuqori malakali mutaxassislarni jalb qilish imkoniyati; arzonroq ishchi kuchidan
foydalanish imkoniyati; xodimlar uchun ish joyini tashkil etish zarurati yo‘qligi; xorijiy mehnat
bozoriga kirish imkoniyati va hokazo.

O‘zbekiston Respublikasi Vazirlar Mahkamasining 706-sonli qarori bilan tasdiglangan
“Autstaffing xizmatlarini ko‘rsatish tartibi to‘grisida”gi Nizom[2] autstaffing (xodimlarni
boshga tashkilotga vaqtincha yuborish) xizmatlarini ko‘rsatish tartibini belgilovchi asosiy
normativ-huquqiy hujjat hisoblanadi. Ushbu nizom autstaffing faoliyatini huquqiy jihatdan
tartibga solish, xodimlarning mehnat huquqlari va ijtimoiy kafolatlarini himoya qilish,
noqonuniy mehnat vositachiligining oldini olish, autstaffing xizmatlarini ko‘rsatuvchi
subyektlar faoliyati ustidan davlat nazoratini ta’'minlashga xizmat qiladi.

Autstaffing uch tomonlama munosabatlarni nazarda tutadi: autstaffer (xodimning
rasmiy ish beruvchisi); gabul qiluvchi tashkilot (xodim mehnatidan amalda foydalanuvchi);
xodim. Nizomga ko‘ra xodim mehnat shartnomasini autstaffer bilan tuzadi. Qabul qiluvchi
tashkilot bilan fugarolik-huquqiy shartnoma tuziladi. Xodim gabul giluvchi tashkilot hududida
ishlaydi, biroq mehnat munosabatlari autstaffer bilan saqlanib qoladi.

Nizomda xodimlarning ish hagqi, ta'til, ijtimoiy sug‘urta, mehnatni muhofaza qilish
huquglari saglanishi, mehnat sharoitlari mehnat qonunchiligiga mos bo‘lishi, majburiy ijtimoiy
badallar to‘lanishi belgilangan. Ushbu Nizomning asosiy yutuqlari sifatida ilgari norasmiy yoki
yashirin tarzda amalga oshirilgan mehnat munosabatlarining qonuniylashtirilgani,
xodimlarning huquqiy maqomi hamda ularning rasmiy ish beruvchisi aniq belgilangani,
noqonuniy mehnat vositachiligiga garshi samarali mexanizm yaratilgani, mehnat bozorida
moslashuvchanlik oshirilgani, ish beruvchilar uchun vaqtinchalik va mavsumiy ishlarni tashkil
etishda qulay huquqiy asos vujudga keltirilgani hamda biznes ehtiyojlari bilan bandlik
manfaatlari o‘rtasida muvozanat ta’'minlangani e’tirof etiladi.

Ushbu Nizom autstaffing xizmatlarini faqat yuridik shaxslarga ko‘rsatish bilan cheklashi
natijasida amaliyotda keng tarqalgan jismoniy shaxslar foydasiga ijara mehnatini huquqiy
tartibga solishdan chetda qoldirmoqda. Holbuki, oshpaz, uy xizmatchisi, bola yoki gariyalar
parvarishlovchisi kabi xodimlar mehnatini agentlik orqali jismoniy shaxslarga tagdim etish
mazmunan ijara mehnati belgilariga to‘liq mos keladi. Mazkur munosabatlarning
gonunchilikda qamrab olinmasligi xodimlarning mehnat huquqlari va ijtimoiy kafolatlari
yetarli darajada ta’'minlanmasligiga olib kelmoqda. Shu bois ijara mehnatini to‘liq huquqiy
tartibga solish va xodimlarni samarali himoya qilish maqsadida autstaffing xizmatlarini
jismoniy shaxslarga ko‘rsatish tartibini qonunchilikda belgilash zarur.

Shuningdek Nizomda Jamoaviy mehnat huquglariga oid normalar mavjud emas.
Autstaffing xodimlarining kasaba uyushmalariga a’zoligi, jamoaviy kelishuvlardan foydalanishi
masalasining o‘ziga xosligi ochiq qolgan.

423



SCIENCEPROBLEMS.UZ-ljtimoiy-gumanitar fanlarning dolzarb muammolari NeS/11 (5) - 2025

Qolaversa nizomda muddatlar bo‘yicha aniqlik yetishmaydi. Nizomning 14-bandiga
ko‘ra Autstaffing shartnomasi orqali xodimlarni qabul qgiluvchi tashkilotga yuborish muddati
bir kalendar yil davomida to‘qqiz oydan oshmasligi kerak. Taraflarning kelishuvi va xodimning
roziligi bilan ushbu bandning birinchi xatboshisida ko‘rsatilgan muddat uzaytirilishi mumkin.
Autstaffing shartnomasining uzaytirish chegaralari, ya'ni uzaytirishning maksimal muddati,
normativ tarzda mustahkamlanmagan. Bu vaqtinchalik bandlikning doimiy ekspluatatsiyaga
aylanib qolishiga sabab bo‘ladi.

Nizomda tekshiruv mexanizmlari, monitoring indikatorlari, shikoyatlarni ko‘rib chiqish
tartibi batafsil ishlab chigilmagan bo‘lib bu nazorat va monitoring mexanizmlarining sustligini
ko‘rsatadi. Xalgaro mehnat standartlari, xususan XMTning 181-son Konvensiyasi va Yevropa
Ittifoqining 2008/104/EC Direktivasi tahlili shuni ko‘rsatadiki, ijara mehnatini samarali
tartibga solishning asosiy sharti — agentlik xodimlari uchun teng mehnat sharoitlari, mehnatni
muhofaza qilish kafolatlari hamda foydalanuvchi subyektning oshirilgan javobgarligini
ta’'minlashdan iborat.

Xulosa qilib shuni aytish mumkinki ijara mehnati zamonaviy mehnat munosabatlari
transformatsiyasining muhim ko‘rinishlaridan biri bo‘lib, u mehnat bozorida
moslashuvchanlikni oshirish, ish beruvchilarning iqtisodiy ehtiyojlariga tezkor javob berish
hamda bandlikning yangi shakllarini rivojlantirishga xizmat qilmoqda. Shu bilan birga, ijara
mehnati an’anaviy (standart) mehnat munosabatlaridan chetga chiqishi bilan xodimlarning
mehnat huquglari va ijtimoiy kafolatlari zaiflashuvi xavfini ham keltirib chigaradi.

Tahlil natijalariga ko‘ra, O‘zbekiston Respublikasida ijara mehnatini tartibga solish
borasida muhim gadamlar qo‘yilgan bo‘lsa-da, xususan Vazirlar Mahkamasining 706-son
qarori bilan tasdiglangan Nizom orqali autstaffing xizmatlari huquqiy jihatdan tan olingan va
“teng mehnatga - teng haq” prinsipi mustahkamlangan bo‘lsa-da, ushbu tartib to‘liq va
mukammal deb baholab bo‘lmaydi. Amaldagi tartibda qabul qiluvchi tashkilotning subsidiar
yoki solidar javobgarligi yetarli darajada aniqlashtirilmaganligi, mehnatni muhofaza qilish
bo‘yicha majburiyatlarning aniq tagsimlanmaganligi, autstaffingdan foydalanish
chegaralarining belgilanmaganligi hamda jismoniy shaxslar foydasiga ijara mehnatini huquqiy
tartibga solishda bo‘shliglar mavjudligi aniqlangan.

Shu bois, xulosa sifatida aytish mumkinki, ijara mehnatini huquqiy tartibga solishni
yanada takomillashtirish, uni real mehnat munosabatlari bilan uyg‘unlashtirish, xodimlarning
mehnat huquqlari va ijtimoiy kafolatlarini kuchaytirish hamda xalqaro standartlarga
moslashtirish O‘zbekiston mehnat qonunchiligini rivojlantirishning dolzarb yo‘nalishlaridan
biri bo‘lib golmoqda.

